 ԱՄՓՈՓԱԹԵՐԹ
«ՆՈՐԱՄՈՒԾՈՒԹՅԱՆ ԵՎ ՁԵՌՆԵՐԵՑՈՒԹՅԱՆ ԱԶԳԱՅԻՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. Տարածքային կառավարման և ենթակառուցվածքների նախարարություն
	10.01.2024թ.

	
	N ԳՍ/613-24

	1․ Նախագիծը համապատասխանեցնել «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջին։
	Ընդունվել է

	2․ Նախագծի 4-րդ կետը շարադրել հետևյալ խմբագրությամբ․
«Հայաստանի Հանրապետության էկոնոմիկայի նախարարին`
1) լուծարման հանձնաժողովի ստեղծման պահից հետո մեկամսյա ժամկետում ապահովել կազմակերպության համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին.
2) հաստատել լուծարման հանձնաժողովի կողմից կազմված լուծարման հաշվեկշիռը.
3) լուծարման աշխատանքներն ավարտելուց հետո մեկամսյա ժամկետում սահմանված կարգով ապահովել «Նորամուծության և ձեռներեցության ազգային կենտրոն» պետական ոչ առևտրային կազմակերպության գործունեության դադարեցման պետական գրանցման համար անհրաժեշտ միջոցները։»։
	Ընդունվել է

	3. Նախագծի 5-րդ կետի 2-րդ ենթակետը շարադրել հետևյալ խմբագրությամբ․
«կազմակերպության պարտատերերի պահանջները բավարարելուց հետո մնացած գույքի առկայության դեպքում սեփականության իրավունքով փոխանցվում է Հայաստանի Հանրապետությանը՝ ի դեմս Հայաստանի Հանրապետության կառավարության, և ամրացվում է Հայաստանի Հանրապետության էկոնոմիկայի նախարարությանը՝ հիմնադրվող «Ձեռներեցության և նորարարության հաբ» հիմնադրամին սեփականության իրավունքով հանձնելու նպատակով»:
	Ընդունվել է

	4. Նախագծի 6-րդ կետը հանել։
	Ընդունվել է

	5․ Նախագծի 12-րդ կետի 1-ին և 2-րդ ենթակետերը չեն բխում ՀՀ քաղաքացիական օրենսգրքի համապատասխանաբար՝ 68-րդ հոդվածի 3-րդ և 67-րդ հոդվածի 1-ին մասերի կարգավորումներից: Միևնույն ժամանակ պետք է նշել, որ Նախագծի 4-րդ կետով արդեն իսկ Հայաստանի Հանրապետության էկոնոմիկայի նախարարին հանձնարարվում է լուծարման հանձնաժողովի ստեղծումից հետո մեկամսյա ժամկետում ապահովել կազմակերպության համապատասխան փաստաթղթերի, շարժական գույքի, դրամական միջոցների, գույքային իրավունքների և պարտականությունների հանձնումը լուծարման հանձնաժողովին, հետևաբար Նախագծի 12-րդ կետի 1-ին ենթակետն ավելորդ ենք դիտարկում:
	Ընդունվել է

	6. Հաշվի առնելով, որ օրենսդրությամբ սահմանված կարգով իրավաբանական անձը համարվում է լուծարված, իսկ նրա գոյությունը` դադարած պետական գրանցման պահից, այլ ոչ թե իրավաբանական անձի ստեղծման մասին ՀՀ կառավարության որոշումը չեղարկելու (ուժը կորցրած ճանաչելու) հետևանքով՝ անհրաժեշտ է Նախագծի 13-րդ և 14-րդ կետով ներկայացված բովանդակությամբ հանել։ 
	Ընդունվել է

	2. Արդարադատության նախարարություն
	12.01.2024թ.

	
	N /27.4/1244-2024

	1. Նախագծի 5-րդ կետի համաձայն նախատեսվում է սահմանել, որ կազմակերպության պարտատերերի պահանջները բավարարելուց հետո մնացած գույքի առկայության դեպքում այն հանձնվում է Հայաստանի Հանրապետության էկոնոմիկայի նախարարությանը՝ սույն որոշման 5-րդ կետով հիմնադրվող «Նորարարության և ձեռներեցության զարգացման հաբ» հիմնադրամին սեփականության իրավունքով հանձնելու նպատակով:
Այս առումով հարկ ենք համարում նշել, որ «Պետական ոչ առևտրային կազմակերպությունների մասին» օրենքի 25-րդ հոդվածի 4-րդ մասի համաձայն՝ «Պետական կազմակերպության լուծարման դեպքում պետական կազմակերպության պարտատերերի պահանջները բավարարելուց հետո դրամական միջոցները փոխանցվում են պետական բյուջե, իսկ այլ գույքը սեփականության իրավունքով փոխանցվում է Հայաստանի Հանրապետությանը՝ ի դեմս Կառավարության, բացառությամբ օրենքով սահմանված դեպքերի:»:
Ուստի՝ անհրաժեշտ է վերանայել Նախագծի վերոնշյալ դրույթը:
	Ընդունվել է 
Նախագծի 5-րդ կետը լրամշակվել է

	2․ Նախագծի 9-րդ կետի 3-րդ և 4-րդ ենթակետերը, 12-րդ կետի 2-րդ և 3-րդ ենթակետերն անհրաժեշտ է հանել, քանի որ Հայաստանի Հանրապետության քաղաքացիական օրենսգրքի 67-րդ հոդվածի 1-ին մասի համաձայն, իրավաբանական անձի լուծարմամբ նրա գործունեությունը դադարում է՝ առանց իրավունքները և պարտականություններն իրավահաջորդության կարգով այլ անձանց անցնելու:
	Ընդունվել է

	3. Նախագծի 14-րդ կետն անհրաժեշտ է հանել, քանի որ նշված որոշմամբ արդեն ստեղծվել է «Նորամուծության և ձեռներեցության ազգային կենտրոն» պետական ոչ առևտրային կազմակերպությունը, բացի այդ հնարավոր չէ անհատական իրավական ակտով ուժը կորցրած ճանաչել նորմատիվ  իրավական ակտը: 
	Ընդունվել է

	3․ Ֆինանսների նախարարություն
	17․01․2024թ․

	
	N 01/9-2/721-2024

	Էկոնոմիկայի նախարարությունը դեռևս 2021թ. Ֆինանսների նախարարության քննարկմանն էր ներկայացրել «Նորամուծության և ձեռներեցության ազգային կենտրոն» պետական ոչ առևտրային կազմակերպությունը «Նորարարության և ձեռներեցության ազգային կենտրոն» հիմնադրամի վերակազմակերպելու, կանոնադրությունը հաստատելու և Հայաստանի Հանրապետության կառավարության 2009 թվականի ապրիլի 23-ի N454-Ն որոշումն ուժը կորցրած ճանաչելու մասին» ՀՀ կառավարության որոշման նախագծի փաթեթը (Էկոնոմիկայի նախարարության 08.12.2021թ. N 01/17933-2021 գրություն), որին Ֆինանսների նախարարության կողմից տրվել է բացասական դիրքորոշում՝ ներկայացնելով հիմնավոր փաստարկներ ՊՈԱԿ-ի կազմակերպաիրավական տեսակը փոխելու վերաբերյալ, մասնավորապես.
1. ՊՈԱԿ-ը հիմնադրամի վերակազմավորելու գործընթացը համարում ենք ոչ նպատակահարմար, քանի որ կազմակերպության կարգավիճակի փոփոխությունը առաջացնում է լրացուցիչ ռիսկեր հանրային ակտիվների կառավարման, հանրային ծառայությունների մատուցման և ապրանքների մատակարարման ոլորտում: Ըստ այդմ, համաձայն «Պետական ոչ առևտրային կազմակերպությունների մասին» ՀՀ օրենքի 4-րդ հոդվածի 1-ին մասի` պետական կազմակերպության սեփականությունը ձևավորվում է կազմակերպության հիմնադրման ժամանակ և հետագայում հիմնադրի կողմից սեփականության իրավունքով նրան հանձնվող, ինչպես նաև պետական կազմակերպության գործունեության ընթացքում արտադրված և ձեռք բերված գույքից։ Անհրաժեշտ է նշել նաև, որ համաձայն ՀՀ կառավարության 27.11.2003թ. N 1648-Ն որոշման 2-րդ կետի «ա» ենթակետի` ՊՈԱԿ-ները չեն կարող վերցնել և տրամադրել վարկեր կամ փոխառություններ, մինչդեռ «Հիմնադրամների մասին» ՀՀ օրենքով հիմնադրամների համար նման սահմանափակում չկա: Հետևաբար ՊՈԱԿ-ը հիմնադրամի վերակազմավորելու գործընթացի արդյունքում նվազում է հատկացված պետական գույքի «պաշտպանվածության» աստիճանը:
2. «Պետական ոչ առևտրային կազմակերպությունների մասին» ՀՀ օրենքի 17-րդ հոդվածի «ե» պարբերության, ինչպես նաև ՀՀ կառավարության 15.06.2018թ. «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 706-Ն որոշման համաձայն՝ ՊՈԱԿ-ների հաշիվները ներառվում են գանձապետական համակարգում՝ կազմակերպությունների կողմից կատարվող վճարումների նկատմամբ նախնական հսկողություն իրականացնելու նպատակով, մինչդեռ «Հիմնադրամների մասին» ՀՀ օրենքի 3-րդ հոդվածի 5-րդ մասի համաձայն՝ հիմնադրամն իրավունք ունի օրենքով սահմանված կարգով բացելու բանկային հաշիվներ ՀՀ և օտարերկրյա պետությունների բանկերում ՀՀ դրամով, ինչպես նաև արտարժույթով: Եթե հիմնադրամի հիմնադիրը պետությունն է կամ համայնքը կամ պետության ու (կամ) համայնքի կողմից հիմնադրված հիմնադրամը, ապա նման հիմնադրամը կամ նրա հիմնադրած իրավաբանական անձը իրավունք ունի բացելու հաշիվներ նաև պետական ֆինանսների կառավարման բնագավառում ՀՀ կառավարության կողմից լիազորված պետական կառավարման մարմնի գանձապետարանում:
3. Համաձայն ՀՀ կառավարության 27.11.2003թ. N 1648-Ն որոշմամբ հաստատված կարգի 2-րդ կետի՝ Ֆինանսների նախարարության կողմից եռամսյակային պարբերականությամբ իրականացվում է կենտրոնացված մշտադիտարկում կազմակերպությունների ֆինանսատնտեսական արդյունքների վերաբերյալ, մինչդեռ հիմնադրամների մասով, համաձայն «Հիմնադրամների մասին» ՀՀ օրենքի, հաշվետվությունը հրապարակվում է տարեկան կտրվածքով։
4. ՊՈԱԿ-ները և հիմնադրամները ՀՀ օրենսդրության համաձայն հանդիսանում են իրավաբանական անձինք, որոնք ունեն կառավարչական և ֆինանսական հարցերում որոշումների կայացման լայն ինքնուրույնություն։ Հետևաբար, ՊՈԱԿ-ների կողմից նման գործունեություն իրականացնելու կամ այլ աղբյուրներից ֆինանսական միջոցներ ներգրավելու հետ կապված օրենսդրական դաշտում որևէ սահմանափակում չկա:
5. Նախագծի հիմնավորման համաձայն վերջինս բխում է ՀՀ կառավարության 2021-2026 թվականների ծրագրի՝ Էկոնոմիկայի նախարարության բաժնի 4-րդ «Փոքր և միջին ձեռնարկատիրության զարգացում, ՓՄՁ-ի մասնաբաժինը ՀՆԱ-ում՝ 55%» կետից, ինչպես նաև 2020 թվականի օգոստոսի 27-ի թիվ 1443-Լ որոշմամբ հաստատված «Փոքր և միջին ձեռնարկատիրության զարգացման 2020-2024 թվականների ռազմավարությունը և դրանից բխող 2020-2022 թվականների գործողությունների ծրագրի» կատարումն ապահովելու անհրաժեշտությունից։ Նշվածի կապակցությամբ հայտնում ենք, որ այդ գործառույթները և ծրագրերը լիարժեքորեն հնարավոր է իրականացնել ՊՈԱԿ-ի միջոցով՝ համապատասխան փոփոխություններ կատարելով կանոնադրության և գործառույթների մեջ:
	Ընդունվել է ի գիտություն

	Նախագծի վերաբերյալ խմբագրական առումով հայտնում ենք հետևյալը․
ա/ առաջարկում ենք ՊՈԱԿ-ի  լուծարման աշխատանքներն իրականացնելու նպատակով ստեղծվող լուծարման հանձնաժողովի կազմում որպես ներկայացուցիչ չընդգրկել Ֆինանսների նախարարությանը (Նախագծի 2-րդ կետ):
	Չի ընդունվել
Հաշվի առնելով, այն հանգամանքը, որ նախագծով նախատեսվել է պարտատերերի հետ հաշվարկներն ավարտելուց հետո դեբիտորական պարտքերի ստացման և այլ պահանջների իրավունքները վերապահել ՀՀ ֆինանսների նախարարությանը՝ անհրաժեշտ ենք համարում լուծարման հանձնաժողովի կազմում ընդգրկել նաև Ֆինանսների նախարարության ներկայացուցչին։

	4. Վարչապետի աշխատակազմի իրավաբանական վարչություն
	

	Նախագծի 5-րդ կետի 2-րդ ենթակետով նախատեսվում է կազմակերպության և մասնաճյուղերի պարտատերերի պահանջները բավարարելուց հետո մնացած գույքը (առկայության դեպքում) ամրացնել Հայաստանի Հանրապետության էկոնոմիկայի նախարարությանը՝ հիմնադրվող «Ձեռներեցության և նորարարության հաբ» հիմնադրամին սեփականության իրավունքով հանձնելու նպատակով, մինչդեռ, սույն որոշումը վերաբերում է պետական ոչ առևտրային կազմակերպությունը լուծարելուն և դրա հետ կապված հարաբերություններին: Ուստի, վերոնշյալ կետով առաջարկվող դրույթը` գույքի հետագա տիրապետման մասով, դուրս է սույն որոշման կարգավորման առարկայից:
	Ընդունվել է


	5․Վարչապետի աշխատակազմի կադրերի և անձնակազմի կառավարման վարչություն
	

	Նախագծի 2-րդ կետով նախատեսվում է կազմակերպության լուծարման հանձնաժողով նշանակելու լիազորությունը վերապահել Տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին։
Միևնույն ժամանակ «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «է» ենթակետի համաձայն՝ հիմնադրի  բացառիկ լիազորություններն են պետական կազմակերպության լուծարման հանձնաժողովի նշանակումը և լուծարման հաշվեկշռի հաստատումը։ Նույն հոդվածի 3-րդ մասի համաձայն՝ պետական կազմակերպության հիմնադիրը նշյալ լիազորությունը կարող է վերապահել լիազորված պետական մարմնին։
Հետևաբար հաշվի առնելով այն հանգամանքը, որ Կառավարության 2009 թվականի ապրիլի 23-ի թիվ 454-Ն որոշման 6-րդ կետով «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «գ», «ե» և «է» ենթակետերով և 14-րդ հոդվածով նախատեսված լիազորությունները վերապահվել է Հայաստանի Հանրապետության էկոնոմիկայի նախարարությանը, ուստի նշված լիազորության վերապահումը Տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին չի համապատասխանում օրենքի վերոնշյալ  դրույթներին։
	Ընդունվել է 


	6․ Վարչապետի աշխատակազմի ֆինանսատնտեսագիտական վարչություն
	

	1) Հստակեցման կարիք ունի Նախագծի 4-րդ կետի 3-րդ ենթակետը, որով առաջարկվում է Հայաստանի Հանրապետության էկոնոմիկայի նախարարին լուծարման աշխատանքներն ավարտելուց հետո մեկամսյա ժամկետում սահմանված կարգով ապահովել կազմակերպության և մասնաճյուղերի գործունեության դադարեցման պետական գրանցման համար անհրաժեշտ միջոցները։ Ձևակերպումից պարզ չէ արդյոք խոսքը գնում է ֆինանսական միջոցների, թե գործունեության դադարեցման համար անհրաժեշտ միջոցառումների մասին:
	Ընդունվել է

	2) Անհրաժեշտ է վերանայել 5-րդ կետի 2-րդ ենթակետը, որով սահմանվում է, որ կազմակերպության և մասնաճյուղերի պարտատերերի պահանջները բավարարելուց հետո մնացած գույքը առկայության դեպքում սեփականության իրավունքով փոխանցվում է Հայաստանի Հանրապետությանը՝ ի դեմս Հայաստանի Հանրապետության կառավարության, և ամրացվում է Հայաստանի Հանրապետության էկոնոմիկայի նախարարությանը՝ հիմնադրվող «Ձեռներեցության և նորարարության հաբ» հիմնադրամին սեփականության իրավունքով հանձնելու նպատակով: Մինչդեռ, վերոնշյալ հիմնադրամի ստեղծումը գտնվում է քննարկման փուլում, հետևաբար գույքի հանձնում դեռևս գոյություն չունեցող հիմնադրամին՝ գտնում ենք ոչ նպատակահարմար: Ինչպես նաև հասկանալի չէ և իրարամերժ է «...և ամրացվում է Հայաստանի Հանրապետության էկոնոմիկայի նախարարությանը՝ հիմնադրվող «Ձեռներեցության և նորարարության հաբ» հիմնադրամին սեփականության իրավունքով հանձնելու նպատակով» ձևակերպումը:
	Ընդունվել է

	3) Առաջարկում ենք լրամշակել Նախագծի հիմնավորումը և ամփոփաթերթը: Մասնավորապես՝ հիմնավորման 1-ին կետից պարզ չէ իրավական ակտի ընդունման անհրաժեշտությունը, իսկ ամփոփաթերթում ներառված են նաև շահագրգիռ մարմինների կողմից մեկ այլ որոշման նախագծի մասով ներկայացված դիրքորոշումները:
	Ընդունվել է

	[bookmark: _Hlk163832929]7․ Հայաստանի Հանրապետության Կադաստրի կոմիտե
	03.04.2024թ.

	
	N ՍԹ/5216-2024

	 
        Նախագիծ 1-ի 1-ին կետից առաջարկում ենք հանել «Գյումրի քաղաքի (պետական հաշվառման համարը՝ N 28122021-08-0060), Վանաձոր քաղաքի (պետական հաշվառման համարը՝ N 16022018-06-0060), Կապան քաղաքի (պետական հաշվառման համարը՝ N 12022016-09-0020) և Հրազդան քաղաքի (պետական հաշվառման համարը՝ N 17012022-07-0051) մասնաճյուղերի (այսուհետ՝ մասնաճյուղեր)» բառերը՝ նկատի ունենալով, որ դադարեցվում է կազմակերպության գործունեությունը:

	Ընդունվել է

	      Հայաստանի անշարժ գույքի տեղեկատվական համակարգի (ARPIS) տվյալների համաձայն՝
1. Քաղաք Երևան, Արաբկիր վ/շ, Կոմիտասի պողոտա, 49/3 հասցեում գտնվող 11000.6 քմ (Նախագիծ 1-ում նշված է 13,692.2 քմ) մակերեսով շինության նկատմամբ գրանցված է «Նորամուծության և ձեռներեցության ազգային կենտրոն» ՊՈԱԿ-ի անհատույց օգտագործման իրավունքը (անշարժ գույքի նկատմամբ իրավունքների պետական գրանցման N 25052021-01-0296 վկայական),
2. ՀՀ Շիրակի մարզ, համայնք Գյումրի, քաղաք Գյումրի, Ա. Շիրակացու փողոց, 68 հասցեում գտնվող 08-001-0680-0008 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.051163 հա մակերեսով հողամասի և 880.29 քմ (Նախագիծ 1-ում նշված է 880.21 քմ) շենքի նկատմամբ գրանցված է «Նորամուծության և ձեռներեցության ազգային կենտրոն» ՊՈԱԿ-ի անհատույց օգտագործման իրավունքը (անշարժ գույքի սեփականության (օգտագործման)  իրավունքի գրանցման N 2637952 վկայական), 
3. ՀՀ Կոտայքի մարզ, համայնք Հրազդան, քաղաք Հրազդան, Կենտրոն թաղամաս, 46 շենքի հարող տարածքում գտնվող 591.44 քմ մակերեսով ոչ բնակելի տարածքի նկատմամբ գրանցված է «Նորամուծության և ձեռներեցության ազգային կենտրոն» ՊՈԱԿ-ի անհատույց օգտագործման իրավունքը (անշարժ գույքի նկատմամբ իրավունքների պետական գրանցման N 17012022-07-0051 վկայական),
        Հաշվի առնելով վերոգրյալը՝ առաջարկում ենք ճշգրտել      Նախագիծ 1-ի 3-րդ կետում նշված տվյալները՝ դրանք համապատասխանեցնելով իրավունքի պետական գրանցման վկայականների տվյալներին:
	Ընդունվել է

	     Միաժամանակ առաջարկում ենք Նախագիծ 1-ում նախատեսել դրույթ՝ «Նորամուծության և ձեռներեցության ազգային կենտրոն» ՊՈԱԿ-ի հետ կնքված անհատույց օգտագործման պայմանագրերը սահմանված կարգով լուծելու վերաբերյալ:
	Չի ընդունվել

Քաղաքացիական օրենսգրքի 68-րդ հոդվածի 3-րդ մասի համաձայն՝ «Նորամուծության և ձեռներեցության ազգային կենտրոն» ՊՈԱԿ-ի լուծարման հանձնաժողովին են անցնում իրավաբանական անձի գործերի կառավարման լիազորությունները։

	8․ Հայաստանի Հանրապետության բարձր տեխնոլոգիական արդյունաբերության նախարարություն
	09.04.2024թ.

	
	N 01/17․1/3272-2024


	Առաջարկություններ չկան։
	



